
Shravanamase Krishnaratrih

శ్రావణమాసే  కృష్ణారాత్రిః 

శ్రావణమాసే  కృష్ణారాత్రిః   దిశి దిశి వికరతి రాగం రే !

పూర్వా ప్రవహతి  మన్దం  మన్దం ,హృది హృది జనయతి కామం రే !! ౦
ప్రియం  వినా మే సదనం శూన్యమ్ ।
తేన వినా కో హరతి ను దైన్యమ్  ?

దామిని ! విహరసి సదా ఘనాఙ్కే,నౌమి సుతను! తే భాగ్యం రే!
పూర్వా ప్రవహతి  మన్దం  మన్దం ,హృది హృది జనయతి కామం రే !! ౧

రిమఝిమ రిమఝిమ మేఘో వర్షతి  ।
తప్తం గాత్రం  సోఽపి న శమయతి ॥

స్వప్నే నయతి సుదీర్ఘా రజనీ,వ్యోమం వినా విమానం రే!
పూర్వా ప్రవహతి  మన్దం  మన్దం ,హృది హృది జనయతి కామం రే!!౨

అహర్నిశం మే హృదయం వేలతి ।
అన్తర్జ్వాలా  స్వైరం  ఖేలతి ॥

యాహిసునయనే! ప్రియతమదేశం ,బోధయ విగతవిమోహం రే !

పూర్వా ప్రవహతి  మన్దం  మన్దం ,హృది హృది జనయతి కామం రే !! ౩
పివ- పివ కుఞ్జే రటతి చాతకః ।
శ్రుత్వా  తమాపి న సరతి వఞ్చకః ॥

చపలే! సఫలఙ్కురు మే నయనం కుశలం ప్రేషయ  కాన్తం రే !

పూర్వా ప్రవహతి  మన్దం  మన్దం ,హృది హృది జనయతి కామం రే !! ౪
నిధాయ హృదయే కామినివార్తామ్ ।
దృష్ట్వా  నవాఞ్చ మన్మథయాత్రామ్  ॥

ఉపనయ రాగిణి!మే సన్దేశం ,పూరయ విరహిణికాఙ్క్షా రే !

పూర్వా ప్రవహతి  మన్దం  మన్దం ,హృది హృది జనయతి కామం రే!!౫
– లేఖక- కేశవ ప్రసాద  గుప్త

